
KAPITULU 3
Tempu Nakukun Espiritual

postolu Paulo, iha ninia karta daruak ba ema Tesalonika, hato'o

uluk kona-ba apostazia (husik fiar loos) boot ne'ebé sei lori ba
harii papadu (Papa nia ukun) nia kbiit. Nia deklara katak Kristu nia
loron sei la mai “molok ema haketak an husi fiar mai uluk, no sala nia
mane, lakon nia oan, hatudu an; nia ne'ebé kontra no hasa'e an aas liu
buat hotu ne'ebé ema bolu Maromak, ka buat ne'ebé ema adora; to'o
nia tuur iha Maromak nia templu hanesan Maromak, hatudu an katak
nia mak Maromak.” No liu tan, apostolu f6 avizu ba ninia maun-alin
sira katak “mistériu hahalok aat nian servisu hela ona” 2 Tesalonika
2:3, 4, 7. Tha tempu uluk ne'eba kedas, nia haree sala sira ne'ebé tama
neineik iha igreja, ne'ebé sei loke dalan ba papadu nia
dezenvolvimentu.

Neineik-neineik, uluk subar-subar no nonok, depois klaru liu
bainhira nia sai forte liu no hetan ukun ba ema sira-nia hanoin,
“mistériu hahalok aat” halo nafatin ninia servisu bosok no blasfémia
(koalia hasoru Maromak). Kuaze la haree, pagaun sira-nia kostume
tama iha igreja kristaun. Espiritu kompromisu no halo tuir mundu
nian hetan bandu ba tempu balu tanba persegisaun makaas ne'ebé
igreja tahan iha paganizmu nia okos. Maibé bainhira persegisaun
para, no Kristianizmu tama iha liurai sira-nia kortifia no palasiu,
igreja husik tiha Kristu no Ninia apostolu sira-nia moris simples ho
hatuun-an, no troka ho saserdote no ukun-na'in pagaun sira-nia luxu
no foti-an; no iha Maromak nia ezijénsia nia fatin, igreja tau fali ema

nia teoria no tradisaun. Konstantinu nia konversaun ne'ebé de'it ho
naran, iha sékulu dahaat nia haha, hamosu ksolok boot; no mundu,
ne'ebé hatais ho justisa nia forma de'it, la'o tama iha igreja. Agora
servisu korupsaun nian la'o ba oin lalais. Paganizmu, maske haree
hanesan lakon ona, sai fali manan-na'in. Ninia espiritu ukun igreja.
Ninia doutrina, seremonia no superstisaun sira tama iha Kristu nia
tuir-na'in sira-nia fiar no adorasaun.

Kompromisu ida ne'e entre paganizmu no Kristianizmu lori ba
“sala nia mane” nia dezenvolvimentu, ne'ebé profesia hato'o uluk
katak sei kontra no foti an aas liu Maromak. Sistema relijiaun falsu
boot tebes ne'e mak Satanas nia kbiit nia obra-prima—monumentu
ida husi ninia esforsu atu tuur iha kadunan no ukun rai tuir ninia
hakarak.

Uluk, Satanas koko atu halo kompromisu ho Kristu. Nia mai ba
Maromak nia Oan iha rai fuik tentasaun nian, no hatudu ba Nia
mundu nia reinu hotu no sira-nia gloria, no oferese atu f6 buat hotu
ba Ninia liman se Nia rekonese de'it nakukun nia liurai oan nia ukun
aas liu. Kristu repreende tentador foti-an ne'e no obriga nia atu sai.
Maibé Satanas hetan susesu boot liu bainhira nia hatudu tentasaun
hanesan ba ema. Atu hetan mundu nia lukru no onra, igreja buka ema
boot sira iha rai nia favor no apoiu; no bainhira nia rejeita Kristu
hanesan ne'e, nia hakru'uk ba Satanas nia reprezentante—Roma nia
bispu.

Ida husi Igreja Roma nia doutrina prinsipal mak katak Papa mak
Kristu nia igreja universal nia ulun ne'ebé ema haree, ho autoridade
aas liu ba bispu no pastoér sira iha mundu nia parte hotu. Liu tan ne'e,
ema f6 ona ba Papa titulu sira ne'ebé pertense de'it ba Maromak. Ema
bolu nia “Na'i Maromak Papa” (haree Apéndise), no deklara katak nia
la bele sala. Nia ezije katak ema hotu hakru'uk ba nia. Ezijénsia
hanesan ne'ebé Satanas hato'o iha rai fuik tentasaun nian, nia hato'o

nafatin liu husi Igreja Roma, no ema barak tebes prontu atu hakru'uk
ba nia.

Maibé sira ne'ebé hamta'uk no hahi Maromak hasoru foti-an
ne'ebé dezafia lalehan ne'e, hanesan Kristu hasoru inimigu bosok-
teen nia tentasaun: “O tenke adora Na'i 6-nia Maromak, no servi Nia
mesak de'it” Lucas 4:8. Maromak nunka f6 sinal ida iha Ninia liafuan
katak Nia hili ema ida atu sai igreja nia ulun. Doutrina kona-ba Papa
nia ukun aas liu kontra direitamente Eskritura nia hanorin. Papa la
bele iha kbiit ba Kristu nia igreja, se la'0s liu husi hadau.

Igreja Roma nia ema sira duun nafatin protestante sira katak sira
hanorin erezia no ho hakarak haketak an husi igreja loos. Maibé duun
sira ne'e loos liu ba sira rasik. Sira mak ema sira ne'ebé hatuun Kristu
nia bandeira no sai husi “fiar ne'ebé hato'o tiha ona dala ida ba santu
sira” Judas 3.

Satanas hatene di'ak katak Eskritura Santa sei ajuda ema atu haree
ninia bosok no hasoru ninia kbiit. Liu husi liafuan ne'e mak mundu nia
Salvador rasik hasoru ninia atake sira. Tha atake ida-idak, Kristu
hatudu lia-loos rohan-laek nia eskudu, hodi dehan: “Hakerek tiha
ona” Ba inimigu nia hanoin ida-idak, Nia hasoru ho liafuan nia
matenek no kbiit. Atu Satanas bele kaer nafatin ninia ukun ba ema, no
hametin papa hadau-na'in nia autoridade, nia tenke halo ema la
hatene Eskritura. Biblia sei foti Maromak aas no tau ema mortal sira
iha sira-nia fatin loos; tanba ne'e Biblia nia lia-loos santu sira tenke
subar no hanehan. Igreja Roma simu hanoin ida ne'e. Durante tinan
atus ba atus, ema bandu atu habelar Biblia. Ema bandu povu atu lee
ka atu rai Biblia iha sira-nia uma, no saserdote no preladu (lider igreja
nian aas) sira ne'ebé laiha prinsipiu esplika Biblia nia hanorin atu
apoia sira-nia ezijénsia. Hanesan ne'e, kuaze iha fatin hotu ema
rekofiese Papa hanesan Maromak nia reprezentante iha rai, ne'ebé
iha autoridade ba igreja no estadu.

Bainhira ema hasai tiha buat ne'ebé hatudu sala, Satanas servisu
tuir ninia hakarak. Profesia deklara ona katak papadu sei “hanoin atu
muda tempu no lei sira” Daniel 7:25. Papadu la demora atu koko
servisu ida ne'e. Atu f6 ba konvertidu sira husi paganizmu buat ida
atu troka adorasaun ba idolu, no hanesan ne'e atu ajuda sira simu
Kristianizmu de'it ho naran, adorasaun ba imajen no relikia (ema
santu sira-nia ruin ka sasan) tama neineik iha adorasaun kristaun.
Ikus mai, konsiliu jeral ida (haree Apéndise) nia dekretu hametin
sistema idolatria ida ne'e. Atu kompleta servisu sakrilézju (hakribi
buat santu) ne'e, Roma brani hasai husi Maromak nia lei mandamentu
daruak, ne'ebé bandu adorasaun ba imajen, no fahe mandamentu
dasanulu, atu hein numeru.

Espiritu f6 dalan ba paganizmu loke dalan atu ema hakribi liu tan
Lalehan nia autoridade. Satanas, liu husi igreja nia lider sira ne'ebé la
konsagra an ba Maromak, halo moés aat ba mandamentu dahaat, no
koko atu hasai loron Sabadu tuan, loron ne'ebé Maromak f6 bensaun
no halo santu (Jénesis 2:2, 3), no iha ninia fatin atu foti aas festa
ne'ebé pagaun sira halo hanesan “loron loro-matan nian ne'ebé ema
hahi” Tha hah(, ema la koko halo mudansa ida ne'e ho klaru. Iha
sékulu uluk sira, kristaun hotu hein loron Sabadu loos. Sira hakarak
defende Maromak nia onra, no tanba sira fiar katak Ninia lei la muda,
sira kuida ho laran tomak ninia mandamentu sira-nia santidade.
Maibé ho bosok-teen boot, Satanas servisu liu husi ninia ajente sira
atu to'o ninia objetivu. Atu povu nia atensaun bele ba Domingu, ema
halo Domingu hanesan festa ida atu f6 onra ba Kristu nia moris hias.
Ema halo servisu relijiozu iha loron ne'e; maibé ema haree loron ne'e
hanesan loron ba deskansa no divertimentu, no ema sei hein nafatin
loron Sébadu ho santidade.

Atu prepara dalan ba servisu ne'ebé nia planeia atu halo, molok
Kristu mai, Satanas lori ona judeu sira atu tau ezijénsia todan liu hotu
ba loron Sabadu, to'o hein loron ne'e sai hanesan todan ida. Agora,

nia uza naroman falsu ne'ebé nia halo ema haree loron ne'e, no nia
hakribi loron Sabadu hanesan judeu sira-nia instituisaun. Bainhira
kristaun barak kontinua hein Domingu hanesan festa ksolok nian, nia
lori sira, atu hatudu sira-nia odi ba judaizmu, atu halo loron Sabadu
hanesan loron jejun, loron triste no nakukun.

Tha sékulu dahaat nia haht, imperador Konstantinu f6 sai dekretu
ida ne'ebé halo Domingu sai festa publiku iha Impériu Romanu
tomak. (Haree Apéndise.) Ninia ema pagaun sira hahi loron loro-
matan nian, no kristaun sira f6 onra ba loron ne'e; imperador nia
politika mak atu hamutuk paganizmu no Kristianizmu nia interese
ne'ebé kontra malu. Igreja nia bispu sira husu nia atu halo ida ne'e.
Sira, ho ambisaun no hakarak kbiit, haree katak se kristaun no pagaun
sira hein loron hanesan, ne'e sei ajuda pagaun sira simu Kristianizmu
ho naran, no hanesan ne'e sei hasa'e igreja nia kbiit no gloria. Maibé
maske kristaun barak ne'ebé hamta'uk Maromak sira neineik hahu
haree Domingu hanesan loron ida ne'ebé iha santidade uitoan, sira
sei kaer nafatin loron Sabadu loos hanesan Na'i nia loron santu no
hein nia hodi halo tuir mandamentu dahaat.

Bosok-na'in boot ne'e seidauk remata ninia servisu. Nia deside ona
atu halibur mundu kristaun iha ninia bandeira okos no atu uza ninia
kbiit liu husi ninia reprezentante, pontifise (Papa) foti-an ne'ebé
dehan katak nia mak Kristu nia reprezentante. Liu husi pagaun ne'ebé
konverte de'it metade, preladu ambisiozu sira no ema igreja nian
ne'ebé hadomi mundu, nia to'o ninia objetivu. Dala barak ema halo
konsiliu boot sira, ne'ebé igreja nia ema boot sira mai husi mundu
tomak. Kuaze iha konsiliu ida-idak, loron Sabadu ne'ebé Maromak
harii ema hatuun ki'ik liu tan, no Domingu ema foti aas liu tan.
Hanesan ne'e, ikus mai ema f6 onra ba festa pagaun ne'e hanesan
Maromak nia instituisaun, no ema deklara katak Biblia nia loron
Sabadu mak judaizmu nia ruin ida, no ema ne'ebé hein loron ne'e ema
deklara katak sira hetan maldisaun.

Apostata boot ne'e konsege foti nia an “aas liu buat hotu ne'ebé
ema bolu Maromak, ka buat ne'ebé ema adora” 2 Tesalonika 2:4. Nia
brani muda Maromak nia lei nia mandamentu mesak ne'ebé hatudu
ho klaru ba ema hotu Maromak loos no moris. Tha mandamentu
dahaat, Maromak hatudu an hanesan lalehan no rai nia Kriadoér, no ho
ida ne'e Nia la hanesan maromak falsu hotu. Hanesan memoéria ida ba
kriasaun nia servisu mak Maromak halo santu loron dahitu hanesan
loron deskansa ba ema. Loron ne'e atu halo ema hanoin nafatin ba
Maromak moris hanesan moris nia hun no Ida ne'ebé ema tenke hahi
no adora. Satanas buka atu halo ema fila husi sira-nia fidelidade ba
Maromak, no husi halo tuir Ninia lei; tanba ne'e nia tau ninia esforsu
liu-liu hasoru mandamentu ne'ebé hatudu Maromak hanesan Kriador.

Agora protestante sira dehan katak Kristu nia moris hias iha
Domingu halo Domingu sai kristaun sira-nia loron Sabadu. Maibé
laiha prova husi Eskritura. Kristu ka Ninia apostolu sira la f6 onra
hanesan ne'e ba loron ne'e. Hein Domingu hanesan instituisaun
kristaun haht husi “mistériu kontra lei nian” (2 Tesalonika 2:7) ne'ebé,
iha Paulo nia tempu kedas, hahti ona ninia servisu. Iha ne'ebé no
bainhira mak Na'i simu papadu nia oan ida ne'e? Razaun loos saida
mak ema bele f6 ba mudansa ida ne'ebé Eskritura la autoriza?

Iha sékulu daneen, papadu hametin an ona. Ninia kbiit nia fatin
hametin iha imperador nia sidade, no ema deklara katak Roma nia
bispu mak igreja tomak nia ulun. Paganizmu {6 fatin ba papadu.
Samea naga f6 ona ba animal siak “ninia kbiit, no ninia kadunan, no
autoridade boot” Apokalipse 13:2. No agora haht tinan 1260 papadu
nia hanehan, ne'ebé Daniel no Apokalipse nia profesia sira hato'o
uluk. Daniel 7:25; Apokalipse 13:5-7. (Haree Apéndise.) Ema obriga
kristaun sira atu hili: husik sira-nia integridade no simu papadu nia
seremoOnia no adorasaun, ka hela iha komarka nakukun to'o sira-nia
moris remata, ka mate iha tortura nia ai-tahan, iha ahi-lakan, ka iha

48



ema ko'a-ulun nia baliu. Agora kumpri Jesus nia liafuan: “Imi sei hetan
traisaun husi inan-aman, no maun-alin, no familia, no belun sira; no
sira sei halo imi balu mate. No ema hotu sei odi imi tanba Ha'u-nia
naran.” Lucas 21:16, 17. Persegisaun mai ba ema fiél sira ho hirus boot
liu fali tempu uluk, no mundu sai funu-fatin boot ida. Durante tinan
atus ba atus, Kristu nia igreja hetan protesaun iha fatin mesak no
subar. Hanesan ne'e profeta dehan: “Feto ne'e halai ba rai-fuik, iha
ne'eba nia iha fatin ida ne'ebé Maromak prepara ona, atu sira f6 han
ba nia iha ne'eba loron rihun ida atus rua neen-nulu” Apokalipse 12:6.

Bainhira Igreja Roma hetan kbiit, ne'e mak Tempu Nakukun nia
haht. Bainhira ninia kbiit aumenta, nakukun sai klean liu. Ema muda
sira-nia fiar husi Kristu, fundasaun loos, ba Roma nia Papa. Duké fiar
ba Maromak nia Oan atu hetan perdaun ba sala no salvasaun rohan-
laek, povu haree ba Papa, no ba saserdote no preladu sira ne'ebé nia
f6 autoridade ba. Ema hanorin sira katak Papa mak sira-nia mediador
iha rai no katak laiha ema ida bele besik ba Maromak se la liu husi nia;
no liu tan, katak nia hamri'ik iha Maromak nia fatin ba sira, no tanba
ne'e sira tenke halo tuir nia ho la husu buat ida. Se ema sees uitoan
husi ninia ezijénsia, ne'e razaun naton ona atu fo kastigu todan liu
hotu ba sala-na'in sira-nia isin no klamar. Hanesan ne'e ema sira-nia
hanoin fila husi Maromak ba ema sira ne'ebé bele sala, halo sala no
krueldade, no liu tan, ba nakukun nia liurai oan rasik, ne'ebé uza ninia
kbiit liu husi sira. Sala subar iha santidade nia hatais. Bainhira ema
hanehan Eskritura, no ema haha haree nia an hanesan aas liu hotu,
ita bele hein de'it bosok, lohi no hahalok aat ne'ebé hatuun ema.
Bainhira ema foti aas ema nia lei no tradisaun sira, korupsaun mosu
klaru, ne'ebé mosu nafatin bainhira ema husik Maromak nia lei.

Loron sira ne'e loron perigu nian ba Kristu nia igreja. Bandeira-
lori-na'in fiél sira uitoan duni. Maske lia-loos la lakon sasin, maibé
dala ruma haree hanesan sala no superstisaun sei manan tomak, no

relijiaun loos sei lakon husi rai. Ema la haree tan evanjelhu, maibé
relijiaun nia forma sira sai barak liu, no povu hetan todan husi
ezijénsia makaas sira.

Ema hanorin sira la'és de'it atu haree ba Papa hanesan sira-nia
mediadér, maibé atu fiar ba sira-nia hahalok rasik atu selu sala. La'o
naruk ba fatin santu sira, hahalok peniténsia (kastigu an atu selu sala),
adorasaun ba relikia, harii igreja, kapela no altar sira, selu osan barak
ba igreja—buat sira ne'e no hahalok barak seluk hanesan ne'e ema
haruka atu hamaus Maromak nia hirus ka atu hetan Ninia favor;
hanesan Maromak hanesan ema, ne'ebé hirus tanba buat ki'ik, ka
hamaus tanba prezente ka hahalok peniténsia!

Maske hahalok aat ukun, to'o iha Igreja Roma nia lider sira-nia
leet, ninia influénsia haree hanesan aumenta nafatin. Besik sékulu
dawalu nia rohan, papa nia ema sira hato'o ezijénsia katak iha igreja
nia tempu uluk sira, Roma nia bispu sira iha ona kbiit espiritual
hanesan ne'ebé sira foti agora. Atu hametin ezijénsia ida ne'e, tenke
uza dalan ruma atu f6 ba nia autoridade nia oin; no bosok nia aman {6
hanoin lalais ba ida ne'e. Monge sira halo falsu hakerek tuan sira. Ema
hetan konsiliu sira-nia dekretu ne'ebé ema seidauk rona uluk, ne'ebé
hametin Papa nia ukun aas liu ba mundu tomak husi tempu uluk liu
kedas. No igreja ida ne'ebé rejeita ona lia-loos simu ho hakarak boot
bosok sira ne'e. (Haree Apéndise.)

Harii-na'in fiél uitoan sira iha fundasaun loos nia leten (1 Korinto
3110, 11) sente konfuzaun no hetan obstakulu bainhira doutrina falsu
nia foer taka dalan ba servisu. Hanesan harii-na'in sira iha Jerusalém
nia didin iha Neemias nia tempu, balu prontu atu dehan: “Ema sira
ne'ebé lori todan nia forsa monu ona, no rahun barak tebes; to'o ami
la bele harii” Neemias 4:10. Kole tanba luta nafatin hasoru
persegisaun, bosok, hahalok aat, no obstakulu hotu seluk ne'ebé
Satanas bele hanoin atu hapara sira-nia la'o ba oin, balu ne'ebé uluk
harii-na'in fiél lakon laran; no tanba hakarak dame no seguransa ba

sira-nia rikusoin no sira-nia moris, sira fila husi fundasaun loos.
Seluk, ne'ebé la ta'uk ba sira-nia inimigu sira-nia oposisaun, deklara
ho aten-brani: “Keta ta'uk sira: hanoin Na'i, ne'ebé boot no hamta'uk”
(versikulu 14); no sira kontinua servisu, ema ida-idak ho ninia surik
kesi iha ninia sorin. Efezu 6:17.

Odi no oposisaun hasoru lia-loos nia espiritu hanesan ne'e fo
hanoin ba Maromak nia inimigu sira iha tempu hotu, no Ninia atan
sira presiza matan moris no fidelidade hanesan. Kristu nia liafuan ba
dixipulu uluk sira loos mos ba Ninia tuir-na'in sira to'o tempu nia
rohan: “Buat ne'ebé Ha'u dehan ba imi, Ha'u dehan ba ema hotu:
Matan moris ba” Marcos 13:37.

Nakukun haree hanesan sai makaas liu. Adorasaun ba imajen sai
baibain liu. Ema sunu lilin iha imajen sira-nia oin, no hato'o orasaun
ba sira. Kostume sira ne'ebé la iha sentidu no superstisaun liu hotu
ukun. Superstisaun ukun tomak ema sira-nia hanoin, to'o razaun
rasik haree hanesan lakon ona ninia kbiit. Bainhira saserdote no bispu
sira rasik hadomi ksolok, tuir isin nia hakarak no korruptu, ita bele
hein de'it katak povu ne'ebé haree ba sira atu hetan matadalan, sei
monu iha la hatene no hahalok aat.

Papadu nia foti-an hakat ba oin tan ida, bainhira iha sékulu
sanulu-resin-ida, Papa Gregorio VII f6 sai katak Igreja Roma perfeitu.
Iha ninia proposta sira nia leet, iha ida ne'ebé deklara katak igreja
nunka sala, no sei nunka sala, tuir Eskritura. Maibé prova husi
Eskritura la mai hamutuk ho deklarasaun ne'e. Pontifise foti-an ne'e
mos dehan katak nia iha kbiit atu hatuun imperador sira, no deklara
katak laiha ema ida bele troka sentensa ne'ebé nia f6 sai, maibé nia
iha direitu atu troka ema hotu seluk sira-nia desizaun. (Haree
Apéndise.)

Ezemplu klaru ida kona-ba defensor infalibilidade (la bele sala)
ne'e nia karakter ditadéor mosu iha oinsa nia trata imperador
alemaun, Henrique IV. Tanba monarka ne'e brani hakribi Papa nia

autoridade, ema deklara katak nia hetan eskomunaun (soe sai husi
igreja) no hatuun husi kadunan. Ta'uk tanba ninia prinsipe rasik sira
husik nia no ameasa nia—sira ne'ebé hetan laran-manas husi Papa nia
mandatu atu revolta hasoru nia—Henrique sente presiza atu halo
dame ho Roma. Hamutuk ho ninia feen no atan fiél ida, nia hakur
foho Alpes iha tempu malirin nia klaran, atu hatuun an iha Papa nia
oin. Bainhira to'o iha kastelu ne'ebé Gregorio hela ba, ema lori nia, la
ho ninia guarda sira, ba patiu li'ur ida, no iha ne'eba, iha tempu
malirin nia malirin makaas, ho ulun la taka, ain-tanan, no ho hatais
kiak, nia hein Papa nia lisensa atu tama ba ninia oin. Hafoin nia jejun
no konfesa durante loron tolu mak pontifise hatuun an atu fé
perdaun ba nia. To'o iha ne'eba més, ne'e ho kondisaun katak
imperador tenke hein Papa nia aprovasaun molok nia uza fali liurai
nia sinal sira ka halo liurai nia kbiit. No Gregorio, ksolok tebes ho
ninia manan, gaba an katak ninia knaar mak atu hatuun liurai sira-nia
foti-an.

Diferensa boot tebes entre pontifise foti-an ne'e nia arrogansia no
Kristu nia laran-maus no hatuun-an, ne'ebé hatudu Nia an hanesan
Ida ne'ebé husu iha fuan nia odamatan atu tama, hodi Nia bele tama
no lori perdaun no dame, no ne'ebé hanorin Ninia dixipulu sira: “Ema
ne'ebé hakarak sai xefe iha imi-nia leet, nia tenke sai imi-nia atan.
Mateus 20:27.

Seékulu sira ne'ebé la'o ba oin haree sala aumenta nafatin iha
doutrina sira ne'ebé Roma f6 sai. Molok papadu harii, pagaun fil6zofu
sira-nia hanorin hetan ona atensaun no iha influénsia iha igreja. Ema
barak ne'ebé dehan katak sira konverte ona, kaer metin nafatin sira-
nia filozofia pagaun nia hanorin, no la'ds de'it sira rasik kontinua
estuda, maibé husu ema seluk mos atu estuda hanesan dalan atu
habelar sira-nia influénsia iha pagaun sira-nia leet. Hanesan ne'e sala
todan sira tama iha fiar kristaun. Ida ne'ebé boot liu iha sira-nia leet
mak fiar katak ema nia klamar mate-laek husi natureza no katak ema

sei hatene buat iha mate. Doutrina ida ne'e mak fundasaun ne'ebé
Roma harii ba hanoin santu sira no adora Virjen Maria. Husi ne'e
mosu mos erezia kona-ba terus rohan-laek ba sira ne'ebé to'o ikus la
arrepende, ne'ebé tama sedu kedas iha papadu nia fiar.

Depois dalan loke atu tama tan paganizmu nia invensaun seluk,
ne'ebé Roma bolu purgatoériu, no uza atu halo ta'uk ba ema barak
ne'ebé fiar lalais no iha superstisaun. Erezia ida ne'e deklara katak iha
fatin terus nian ida, ne'ebé klamar sira ne'ebé la merese kondenasaun
rohan-laek sei terus kastigu ba sira-nia sala, no husi ne'eba, bainhira
sira moos ona husi foer, sira tama ba lalehan. (Haree Apéndise.)

Roma presiza tan bosok ida atu bele hetan lukru husi ninia ema
sira-nia ta'uk no hahalok aat. Doutrina induljénsia (perdaun ne'ebé
igreja f6 sai ho kondisaun) mak f6 ida ne'e. Perdaun tomak ba sala,
uluk, agora no tuir mai, no livre husi terus no kastigu hotu ne'ebé sira
hetan, ema promete ba ema hotu ne'ebé hakarak tama iha pontifise
nia funu sira atu habelar ninia ukun iha mundu ne'e, atu f6 kastigu ba
ninia inimigu sira, ka atu harahun sira ne'ebé brani nega ninia ukun
espiritual aas liu. Ema hanorin més povu katak liu husi selu osan ba
igreja sira bele halo sira-nia an livre husi sala, no mos halo livre sira-
nia belun mate sira-nia klamar ne'ebé hela iha ahi-lakan terus nian.
Ho dalan sira hanesan ne'e Roma hakonu ninia kaixa osan no sustenta
ema sira ne'ebé halo an hanesan reprezentante ba Ida ne'ebé la iha
fatin atu hatoba Ninia ulun, sira-nia luxu, moris riku no hahalok aat.
(Haree Apéndise.)

Na'i nia Han Kalan, ne'ebé Eskritura harii, troka ona ho misa nia
sakrifisiu idolatria nian. Papadu nia saserdote sira halo an hanesan,
liu husi sira-nia seremonia laiha sentidu, sira bele muda paun no tua
simples ba “Kristu nia isin no raan” loloos.—Cardinal Wiseman, The
Real Presence of the Body and Blood of Our Lord Jesus Christ in the
Blessed Eucharist, Proved From Scripture, lecture 8, sec. 3, par. 26. Ho
foti-an blasfémia nian, sira dehan ho klaru katak sira iha kbiit atu kria

Maromak, buat hotu nia Kriadér. Ema ezije kristaun sira, ho kastigu
mate, atu deklara sira-nia fiar ba erezia aat tebes ida ne'e, ne'ebé
hamoe Lalehan. Ema barak tebes ne'ebé lakohi, ema soe ba ahi.
(Haree Apéndise.)

Tha sékulu sanulu-resin-tolu, papadu harii ninia ekipamentu aat liu
hotu—Inkizisaun (tribunal igreja nian ne'ebé julga no f6 terus ba ema
ne'ebé la fiar tuir igreja Roma). Nakukun nia liurai oan servisu
hamutuk ho papadu nia lider sira. Tha sira-nia konsellu subar sira,
Satanas no ninia anju sira ukun ema aat sira-nia hanoin, maibé iha
sira-nia klaran, ema la haree, Maromak nia anju ida hamri'ik, hakerek
sira-nia dekretu aat sira no hakerek hahalok sira-nia istoria ne'ebé
aat tebes to'o la bele mosu ba ema nia matan. “Babilonia Boot” “lanu
ho santu sira-nia raan.” Martir millaun ba millaun sira-nia isin ne'ebé
ema kanek-rahun hakilar ba Maromak atu f6 vingansa ba kbiit
apostata ne'e.

Papadu sai mundu nia ditadér. Liurai no imperadér sira hakru'uk
ba Roma nia pontifise nia dekretu. Ema sira-nia destinu, ba tempu
ne'e no ba rohan-laek, haree hanesan iha nia ukun okos. Durante
tinan atus ba atus, ema simu Roma nia doutrina sira iha fatin barak
no ho la husu buat ida, ema halo ninia ritual ho hahi, no hein ninia
festa sira iha fatin hotu. Ema f6 onra ba ninia klérigu sira no sustenta
sira ho osan barak. Depois tempu ne'e, Igreja Roma nunka to'o tan
dignidade, luxu ka kbiit boot liu ne'e.

Maibé “papadu nia loro-kraik mak mundu nia kalan-klaran—J. A.
Wylie, The History of Protestantism, b. 1, ch. 4. Kuaze ema la hatene
Eskritura Santa, la'6s de'it povu, maibé saserdote sira més. Hanesan
fariseu sira iha tempu uluk, papadu nia lider sira odi naroman ne'ebé
sei hatudu sira-nia sala. Bainhira ema hasai tiha Maromak nia lei,
justisa nia padraun, sira uza kbiit laiha limite, no halo hahalok aat
laiha bandu. Bosok, hakarak osan no moris foer ukun. Ema la ta'uk
halo krime ida, se ho ne'e sira bele hetan rikusoin ka pozisaun. Papa

no preladu sira-nia palasiu sai fatin ba moris foer aat liu hotu.
Pontifise balu ne'ebé ukun halo krime aat tebes, to'o ukun-na'in
mundu nian sira koko atu hatuun igreja nia ema boot sira ne'e
hanesan monstru sira ne'ebé aat liu atu ema simu. Durante sékulu
barak, Europa la la'o ba oin iha estudu, arte ka sivilizasaun. Paralizia
(la bele book) iha moral no hanoin monu ba mundu kristaun.

Mundu nia kondisaun iha Roma nia kbiit okos hatudu
kumprimentu aat no klaru tebes ba profeta Oseias nia liafuan: “Ha'u-
nia povu lakon tanba falta kofiesimentu: tanba 6 rejeita konesimentu,
Ha'u mos sei rejeita 6: . . . tanba 6 haluha ona 6-nia Maromak nia lei,
Ha'u mos sei haluha 6-nia oan sira” “La iha lia loos, la iha laran-luak,
no la iha koniesimentu kona-ba Maromak iha rai ne'e. Ho juramentu,
no bosok, no oho, no na'ok, no halo adultériu, sira la iha limite, no
raan kona raan.” Oseias 4:6, 1, 2. Ne'e mak rezultadu sira husi duni sai
Maromak nia liafuan.

